
CONVENIO DE COLABORACION ENTRE A CONSELLERIA DE POLITICA SOCIAL E
XUVENTUDE E A ASOCIACION DE DISCAPACITADOS INTELECTUALES VIRGEN DE LA O,
PARA O FINANCIAMENTO DOS GASTOS DERIVADOS DA EXECUCION DE PROGRAMAS DE
PROMOCION DA AUTONOMIA PERSOAL E DE PREVENCION E ATENCION A
DEPENDENCIA , NO EXERCICIO 2022.

Lugar e data da sinatura dixital
REUNIDOS
Dunha parte:

Dona Fabiola Garcia Martinez, na sua condicién de conselleira de Politica Social e
Xuventude, nomeada polo Decreto 60/2022, do 15 de maio, en uso das facultades que lle
vefien atribuidas no artigo 34 da Lei 1/1983 do 22 de febreiro, de normas reguladoras da
Xunta e da sua Presidencia, asi como no Decreto 58/2022, do 15 de maio, polo que se
establece a estrutura organica da Xunta de Galicia, no Decreto 73/2022, do 25 de maio,
polo que se fixa a estrutura organica das vicepresidencias e das consellerias da Xunta de
Galicia, no Decreto 124/2022, do 23 de xufio, polo que se establece a estrutura organica
da Conselleria de Politica Social e Xuventude, e no establecido no Acordo do Consello da

Xunta de Galicia, do 27 de marzo de 1991.
Doutra parte:

Don Maria Luisa Donega Garcia-Mares, con DNI 32375666S, directora xerente da
Asociacion de discapacitados intelectuales Virgen de la O, con NIF G36150803, que
actua en nome e representacién da asociacion, en virtude da acta de nomeamento e de
outorgamento de facultades de representacién da Asamblea Xeral de 7 de abril de 2014,
protocolizada pola “Acta de Protocolizacion de Asociacidn de Discapacitados Intelectuales

Virgen de la O (n° de protocolo 1197), de acordo co artigo 13 dos estatutos estatutos.

Interveiien en funcién dos seus respectivos cargos e no exercicio das facultades que para

que no nome das entidades que representan tefien conferidas
EXPONEN

I. Que as Administracions Publicas poden celebrar convenios de colaboracion con outras
administraciéns ou entes de dereito publico e con persoas fisicas ou xuridicas ao abeiro do
disposto no capitulo VI do titulo preliminar da Lei 40/2015, do 1 de outubro, do réxime

xuridico do sector publico.

Il. Que a Comunidade Auténoma de Galicia, sequndo o establecido no artigo 27.23 do
Estatuto de Autonomia de Galicia, en consonancia coa habilitacion competencial
outorgada as Comunidades Auténomas polo artigo 148.1.20 da Constitucion espafiola, ten
competencia exclusiva en materia de asistencia social, polo que, na sua virtude se

aprobou a Lei 13/2008, do 3 de decembro, de servizos sociais de Galicia.

Ill. Que a Conselleria de Politica Social e Xuventude é o 6rgano superior da administracion
autonomica ao que lle corresponde as competencias en materia de servizos sociais,
incluindo as politicas de atencién do colectivo de persoas con discapacidade, conforme ao
Decreto 124/2022, do 23 de xufio, polo que se establece a estrutura organica da

Conselleria de Politica Social e Xuventude.

IV. Que a Asociacion de Discapacitados Intelectuales Virgen de la O, entidade de natureza
asociativa, figura inscrita no Rexistro Provincial de Asociaciéns con numero 1991/2335-1,
de acordo co establecido no artigo 10 da Lei Organica 1/2002, do 22 de marzo, reguladora

do dereito de asociacion.

Asi mesmo figura inscrita e recofiecida como entidade de iniciativa social no Rexistro de
Entidades Prestadoras de Servizos Sociais co numero E-0230 e ten por finalidade a
atencion integral para o desenvolvemento persoal, social e prelaboral de persoas con

discapacidade intelectual, cun apoio limitado e intermitente.

V. Actualmente faise preciso establecer medidas orientadas & prevencién da situacién de
dependencia e promocion da autonomia persoal das persoas adultas en situacién de

dependencia e as suas familias, mediante unha atencién integral individualizada.

A asociacion de Discapacitados Intelectuales Virgen de la O pretende mellorar a calidade
de vida, integracion social e laboral das persoas con discapacidade intelectual e servir de

apoio as suas familias.

A través do seu centro apoia o desenvolvemento profesional e social das persoas con
discapacidade en idade laboral. Desenvolven actividades enmarcadas nos programas de
promocién da autonomia persoal e de prevencidn e atencién & dependencia en distintas

areas:

- Area ocupacional, a través do desenvolvemento do obradoiro de desefio e elaboracién

de produtos propios en madeira e tea.

- Area de psicomotricidade, a través do desenvolvemento de actividades de

achegamento a natureza.

Verificacion: https://sede.xunta.gal/cve

- Area de estimulacién cognitiva e reforzo da aprendizaxe a través de actividades de

educacién para a saude.

Conforme ao exposto, é do interese da Conselleria de Politica Social e Xuventude
subscribir un convenio de colaboracion coa entidade Asociacion de discapacitados
intelectuales Virgen de la O para o financiamento dos gastos derivados da execucién de
programas de promocién da autonomia persoal e de prevencidn e atencién a dependencia

destinados as persoas con discapacidade.

VI. Que conforme aos requisitos previstos no artigo 19.4 c) da Lei 9/2007, do 13 de xufio,
de subvencions de Galicia, e no 36 c) do Decreto 11/2009, do 8 de xaneiro, polo que se
aproba o Regulamento da Lei 9/2007, de subvenciéns de Galicia, a axuda financeira
recollida o presente convenio tera a condicién de subvencion directa, xa que a Asociacion
Virgen de la O desenvolve no ambito da Comunidade Auténoma galega programas e
actuaciéns para a mellora da calidade de vida das persoas con discapacidade intelectual,
dispofiendo da experiencia, capital humano e medios axeitados para desenvolver esa

atencion.

VII. Que conforme aos requisitos previstos no artigo 26.2. apartado a) da Lei 9/2007, do 13
de xufo, e no artigo 40 do Decreto 11/2009, do 8 de xaneiro, a especificade vén
determinada pola exclusividade do proxecto, dirixida as persoas usuarias do centro, e que
ten como finalidade o apoio no desenvolvemento profesional e social das persoas con
discapacidade en idade laboral , tendo en consideracidn as circunstancias individualizadas
dos usuarios, especialidade que dificulta a sia convocatoria publica. Por esta razén, a
asociacion de discapacitados intelectuales Virgen de la O é a unica entidade que, sendo
cofecedora das necesidades individualizadas dos usuarios do seu centro e atendendo as
posibilidades de mellora dos mesmos, pode integrar na actividade diaria do dito centro as
actuacions do proxecto a subvencionar a través deste convenio, o que dificulta a sua
convocatoria publica. Polo tanto queda xustificada a concesion directa desta subvencion,
en aplicacion do artigo 26 da Lei 9/2007, do 13 de xuiio, que permite establecer convenios

a través dos cales se canalizan estas subvencions.

Asi mesmo, as actuacidns a subvencionar a través deste convenio, recollidas na suUa
cldusula segunda, a sua adecuacion ao ambito competencial da Conselleria de Politica
Social e Xuventude previsto no Decreto 124/2022, do 23 de xufio, na drea especifica da
Direccion Xeral de Persoas con Discapacidade, e as especificas necesidades inherentes ao

colectivo ao que van dirixidas, considéranse razéns que acreditan o seu interese social.

Verificacion: https://sede.xunta.gal/cve

Por todo o exposto, as partes comparecentes, na representacion que ostentan,
ACORDAN

Subscribir un convenio de colaboracién para levar a cabo programas de promocién da
autonomia persoal e de prevencion e atencion & dependencia destinados as persoas con

discapacidade.
CLAUSULAS
PRIMEIRA.- Obxecto

O obxecto do presente convenio é a concesion directa dunha subvencién para o
financiamento dos gastos derivados da execucion das actividades dos programas de
promocién da autonomia persoal e de prevencion e atencidn 4 dependencia destinados as
persoas con discapacidade usuarias do centro da Asociacién de discapacitados

intelectuales Virgende la O .
SEGUNDA.- Actuacidns subvencionables

Co fin de mellorar o desenvolvemento persoal, social e prelaboral, realizanse actividades
enmarcadas nos programas de promocidon da autonomia persoal e de prevencién e

atencidén a dependencia nas distintas areas:

a) Area ocupacional, a través do desenvolvemento do obradoiro de desefio e elaboracién
de produtos propios en madeira e tea. O seu obxectivo é capacitar as persoas con
discapacidade beneficiarias, en habilidades e competencias prelaborais relacionadas, asi

como fomentar, indirectamente, a saida e integracion laboral.

A través deste obradoiro, as persoas usuarias desenvolven as stuas capacidades expresivas

e creativas e fomentan destrezas de psicomotricidade .

b) Area de psicomotricidade, a través do desenvolvemento de actividades de
achegamento & natureza . O seus obxectivos son por un lado fomentar a participacién en
actividades de lecer e tempo libre en espazos naturais a través de excursions, sendeirismo
e acampadas e por outro a adquisicion de habilidades e destrezas que permitan unha

mellor interrelacion cos seus iguales, coa sociedade en xeral e coa natureza.

c) Area de estimulacién cognitiva e reforzo da aprendizaxe a través de actividades de
educacién para a saude. Tratase de desenvolver habitos saudables xa adquiridos e
implantar os que se consideren necesarios, e tamén conseguir un maior nivel de

autonomia no autocoidado e saude.

TERCEIRA.- Orzamento

A prevision do orzamento de gastos para o desenvolvemento das actuacions a subvencionar
no marco deste convenio e que ten previsto desenvolver a Asociaciéon de discapacitados

intelectuales Virgen de la O é de 16.500,00€.

Para o cumprimento da finalidade prevista na cldusula primeira deste convenio a Conselleria
de Politica Social e Xuventude achegara dezaseis mil cincocentos euros (16.500,00 € ) que
seran imputados & aplicacidn orzamentaria 13.04.312E.481.1 dos orzamentos xerais da

Comunidade Autonoma de Galicia para o ano 2022.
CUARTA.- Obrigas da entidade beneficiaria

1. A Asociacion de discapacitados intelectuales Virgen de la O deberad cumprir todas as
obrigas previstas no artigo 11 da Lei Lei 9/2007, do 13 de xufio, de subvenciéns de Galicia, e
deberd cumprir todos os requisitos necesarios para obter a condicidn de beneficiario
previstos no artigo 10 da Lei 9/2007, do 13 de xufio. Sen prexuizo de todo o anterior, tamén

deberd cumprir as obrigas seguintes:

a) Realizar e acreditar as actividades dos programas indicados na cladsula segunda e

adoptar o comportamento que fundamenta a concesién da subvencidn.

b) Acreditar o cumprimento dos requisitos ou das condiciéns que determinaron a
concesion da axuda. O cumprimento desta obriga de xustificacién realizarase nos termos
previstos no artigo 28 da Lei 9/2007, do 13 de xufio e no artigo 30 da Lei 38/2003, do 17
de novembro, xeral de subvencions, na normativa regulamentaria de desenvolvemento e

no disposto presente convenio.

c) Someterse as actuacions de comprobacion que deba efectuar o drgano concedente, asi
como calquera outra comprobacién e control financeiro que poidan realizar os érganos de
control competentes, tanto nacionais coma comunitarios e achegar canta informacion lle

sexa requirida no exercicio das actuacions anteriores.

d) Comunicarlle & entidade concedente, Conselleria de Politica Social e Xuventude, a
obtencién de subvencions, axudas, ingresos ou recursos que financien as actividades
subvencionadas. Esta comunicacion deberd efectuarse tan pronto como se cofieza e, en

todo caso, con anterioridade & xustificacién da aplicacién dada aos fondos percibidos.

e) Dispofier dos libros contables, rexistros dilixenciados e demais documentos
debidamente auditados nos termos esixidos pola Llexislacion mercantil e sectorial

aplicable a entidade beneficiaria, asi como cantos estados contables e rexistros

especificos sexan esixidos no marco deste convenio coa finalidade de garantir o

adecuado exercicio das facultades de comprobacion e control.

f) Conservar os documentos xustificativos da aplicacién dos fondos recibidos, incluidos os
documentos electrdnicos, en tanto poidan ser obxecto das actuacions de comprobacion e

control.

g) Proceder ao reintegro dos fondos percibidos nos supostos previstos nos artigos 32 e 33

da Lei 9/2007, do 13 de xuiio.

h) Incluir na publicidade e en todo tipo de documentacidn e informacidn relacionada coas
actividades obxecto das areas dos programas a subvencionar e nos lugares onde estas se
"

realicen “subvencionado pola Xunta de Galicia-Conselleria de Politica Social e Xuventude

co seu respectivo logotipo.
i) Cumprir cantas outras obrigas se deriven da execucién deste convenio.

2. Asi mesmo, a entidade debera cumprir a obriga de subministracién de informacién nos
termos establecidos no artigo 4 da Lei 1/2016, do 18 de xaneiro, de transparencia e bo

goberno
QUINTA.- Obrigas e documentacion

En virtude do disposto na Lei 38/2003, do 17 de novembro, no Real decreto 887/2006, do
21 de xullo, polo que se aproba o Regulamento da Lei 38/2003, do 17 de novembro, xeral
de subvencions; na Lei 9/2007, do 13 de xufio, e no Decreto 11/2009, do 8 de xaneiro, polo
que se aproba o Regulamento da Lei 9/2007, do 13 de xufio, de subvencions de Galicia, a
entidade beneficiaria presentard, con caracter previo & sinatura do convenio e xunto co

programa de actividades a desenvolver, a seguinte documentacién:

a) Declaracion comprensiva de todas as axudas e subvencions solicitadas ou concedidas
para o mesmo proxecto, ou, de ser o caso, unha declaracién de que non solicitaron nin

percibiron outras axudas ou subvencions.

b) Declaracién responsable, subscrita polo representante da entidade, de non estar
incursa nas prohibicions para obter a condicidon de beneficiaria de subvenciéns sinaladas

nos apartados 2 e 3 do artigo 10 da Lei 9/2007, do 13 de xufio.
SEXTA.- Compatibilidade con outras axudas

A subvencion prevista neste convenio é compatible con outras subvencions, axudas,

ingresos ou recursos para a mesma finalidade, procedentes de calquera Administracién ou

Verificacion: https://sede.xunta.gal/cve

entes publicos ou privados, nacionais, da Unidn Europea ou de organismos internacionais.

O importe da subvencidn en ningun caso podera ser de tal contia que, illadamente ou en
concorrencia con subvencidons ou axudas doutras administracions publicas ou doutros
entes publicos ou privados, nacionais ou internacionais, supere o custo total da actividade

que vai desenvolver a entidade beneficiaria.
SETIMA.- Forma de pagamento

Respecto ao pagamento e forma de xustificacion da subvencion estarase ao disposto na
Lei 38/2003, do 17 de novembro, e no Real decreto 887/2006, do 21 de xullo, na Lei 9/2007,

do 13 de xufio e no Decreto 11/2009, do 8 de xaneiro.

O libramento farase nunha conta corrente da que sexa titular a entidade beneficiaria nas

seguintes condicions:

a) Efectuarase un pagamento do 80% da totalidade da subvencién concedida, con caracter

de anticipo a conta da liquidacidn, unha vez asinado o presente convenio.

b) O 20% restante farase efectivo unha vez rematadas e xustificadas tddalas actividades do

convenio e achegando a documentacién indicada na clausula novena.

Con caracter previo ao pagamento poderd consultarse, salvo oposicion por parte da
entidade beneficiaria, o cumprimento das suas obrigas tributarias, coa Seguridade Social e
coa facenda da Administracion Publica da Comunidade Auténoma de Galicia, asi como non
ser debedora por resolucién de procedemento de reintegro. De opoiierse terd que facelo
de xeito expreso tal e como sinala o artigo 28 da Lei 39/2015, do 1 de outubro, do
procedemento administrativo comun das administraciéns publicas, e achegar os

xustificantes ou documentacién necesaria para acreditar o seu cumprimento, se é o caso.

Para a tramitacion das condiciéns de pagamento previstas nos apartados anteriores, a
entidade beneficiaria da subvencidon queda exonerada da constitucion de garantia ao

entrar no suposto previsto no artigo 65.4.f) do Decreto 11/2009, do 8 de xaneiro.
OITAVA.- Gastos subvencionables

O importe da subvencion destinarase a cubrir gastos de persoal e gastos correntes asi
como outros gastos da mesma natureza derivados da execuciéon das actividades de
promocién da autonomia persoal e de prevencion e atencién & dependencia destinados as
persoas con discapacidade, descritas na clausula segunda, de acordo co previsto na

memoria econdmica.

Son gastos subvencionables os que cumpran os requisitos fixados polo artigo 29 da Lei

9/2007, do 13 de xufio.
NOVENA.- Xustificacion

Considerarase gasto realizado o que foi efectivamente pagado con anterioridade &

finalizacién do periodo de xustificacidon que remata o 10 de decembro de 2022.

Asi mesmo, considerarase efectivamente pagado o gasto cando se xustifique o
pagamento mediante extractos ou certificaciéons bancarias debidamente identificados,
selados e asinados polo beneficiario. No suposto de que o xustificante do pagamento
inclia varias facturas, deberase xuntar unha relacién delas. No suposto de facturas
pagadas conxuntamente con outras non referidas ao proxecto subvencionado, a
xustificacion do pagamento débese realizar sempre mediante a achega do correspondente
extracto bancario que ird acompaniado dun dos seguintes documentos: relacién emitida
polo banco dos pagamentos realizados, orde de pagamentos da entidade selada polo
banco ou recibin do provedor. Para gastos de escasa contia por importes inferiores a 1.000
euros poderase aceptar a xustificacion do pagamento mediante xustificante de recepcion

da persoa provedora.

Coa xustificacién final do convenio ou, en todo caso, ao remate deste, de acordo co artigo 51

do Decreto 11/2009, do 8 de xaneiro, debera presentar:

a) Un informe-memoria detallado de cada unha das accidéns levadas a cabo e/ou as

actividades a subvencionar ao abeiro deste convenio.

b)Tendo en consideracidn que maioritariamente o gasto imputable é de persoal, conforme
ao establecido no orzamento do programa, deberd de concretarse ao efectos da sua
xustificacién e referida & mensualidade ou mensualidades polas que se solicita a seguinte

documentacion:

1°. Relacién nominal das persoas traballadoras que se inclien como xustificacion do

programa subvencionado.
2°. Recibos de salarios

3° Documentos TC2 e TC1 das persoas traballadoras correspondentes ao meses imputa-

dos.

4°, Impresos de liquidacién nominal do IRPF (modelos 111 e 190).

c) Certificacién emitida pola persoa responsable da entidade relativa a que as achegas da
Conselleria de Politica Social e Xuventude foron destinadas aos fins para os que foron

concedidas.

d) Unha declaracidon responsable de non ter recibido outras axudas para as actividades
obxecto deste convenio ou, de percibilas, detalle doutros ingresos ou subvenciéns que

financiasen a actividade subvencionada, con indicacién do importe e a sua procedencia.

e) Unha certificacion expedida e asinada polo 6rgano competente da entidade, dos gastos
realizados que incluird a relacién das facturas e xustificantes dos gastos realizados, con
identificacion das persoas acredoras cos seus NIF, o niUmero e data da factura, o concepto, o
importe e a data de pagamento xunto coa achega dos xustificantes-facturas dos gastos
realizados e a acreditacion do pagamento efectivo deles, sequndo o previsto no artigo 29.2

da Lei 9/2007, do 13 de xuio.

A falta de presentacién da xustificacién no prazo establecido comportara o reintegro da
subvencion, ou da parte proporcional non xustificada, e demais responsabilidades
establecidas na Lei 9/2007, do 13 de xuiio.

Cando formen parte da conta xustificativa documentos de gastos de ndéminas ou que
comporten ingresos a conta do IRPF ou cotas por seguros sociais de 2022 liquidables con
posterioridade & data de xustificaciéon, o importe destes ingresos ou cotas considérase
xustificado coa presentacion do documento de gasto, factura ou documento equivalente, en
que se reflicta o importe da retencién ou cotizacién devindicadas na data de xustificacion,
quedando a entidade beneficiaria obrigada a presentar os documentos acreditativos da sua

liquidacion con data limite na primeira quincena de febreiro de 2023.
DECIMA.- Incumprimentos, reintegros e sanciéns

Producirase a perda do dereito ao cobro total ou parcial da axuda no suposto de falta de
xustificacion do cumprimento do convenio, dos deberes contidos nestas clausulas, dos
deberes contidos no artigo 33 da Lei 9/2007, do 13 de xufio ou na demais normativa
aplicable, o que dard lugar & obriga de devolver total ou parcialmente a axuda percibida,

asi como os intereses de demora correspondentes.

O procedemento para declarar a orixe da perda do dereito de cobramento da axuda e para
facer efectiva a devolucion a que se refire o apartado anterior serd o establecido no Titulo
Il da Lei 9/2007, do 13 de xuiio.

Sempre que se cumpran os requisitos ou condicidns esenciais reflectidos no convenio, a
Conselleria de Politica Social e Xuventude poderd apreciar un incumprimento parcial e
deberd resolver sobre o seu alcance, aplicando a mesma ponderacién que tivera a

condicién incumprida no convenio e, se é o caso, establecendo o deber de reintegro.

Cando se trate de condicions referentes & contia ou conceptos do obxecto
subvencionable, o alcance do incumprimento determinarase proporcionalmente ao gasto
deixado de practicar ou aplicado a conceptos distintos dos considerados subvencionables
e, se é o caso, deberdn reintegrarse as cantidades percibidas en dita proporcién. Con
caracter xeral, se o incumprimento superara o 65% da actividade a subvencionar a través
do convenio, entenderase que dito incumprimento é total, e deberdn reintegrarse todas as

cantidades percibidas e o seus intereses de demora.
DECIMO PRIMEIRA.- Inexistencia de relacién laboral

Asociaciéon de discapacitados intelectuales Virgen de la O queda facultada para designar o

persoal necesario para realizar as actividades propostas.

A subscricidn do presente convenio non leva consigo ningunha relacién laboral nin
contractual entre a Conselleria de Politica Social e Xuventude e as persoas que realicen as
actividades a subvencionar, de tal xeito que non se lle podera esixir ningunha
responsabilidade, nin directa nin subsidiaria, polos actos ou feitos acaecidos no

desenvolvemento del.
DECIMO SEGUNDA.- Subcontratacion

A Asociacion de discapacitados intelectuales Virgen de la O é a beneficiaria directa da
subvencion obxecto deste convenio, asumindo a total responsabilidade da execucién da
actividade subvencionada fronte & administracion. Non obstante, autorizase a
subcontratacion parcial dos medios de apoio precisos para a debida execucién das
actividades, ata unha porcentaxe do 50 por cento do importe total das actuaciéns

financiadas a través deste convenio, de acordo co recollido na memoria econdémica.

Asociacion Virgen de la O no seu caso, comunicard, a subcontratacién a Conselleria de
Politica Social e Xuventude. A estes efectos serd de aplicacién o establecido no artigo 29

da Lei 38/2003, do 17 de novembro, e 27 da Lei 9/2007, do 13 de xufio.
DECIMO TERCEIRA.- Comisién de seguimento e control

Para o seguimento e coordinacién das accidns previstas no presente convenio crearase

unha comision mixta e paritaria na que estaran representados as duas partes asinantes

Verificacion: https://sede.xunta.gal/cve

do convenio. Esta comisidn, que se reunird por peticion de calquera das partes, serda o
mecanismo de actuacién conxunta para o seguimento e avaliacion das actuacions
estipuladas no presente convenio e estard formada por dous representantes da
Conselleria de Politica Social e Xuventude e dous representantes da Asociacién de
discapacitados intelectuales Virgen de la O, designados por cada unha das partes que as

representen asi como os seus suplentes.

A dita comisién sera presidida por unha das persoas representantes da administracion,

designada pola persoa titular da Direccidn Xeral de Persoas con Discapacidade

A persoa que ocupe a secretaria sera un membro do propio 6rgano, designado pola persoa

que asuma a Presidencia.

Como 6rgano colexiado a comisidn someterase ao réxime establecido na Lei 40/2015, do 1de
outubro, do réxime xuridico do sector publico e na Lei 16/2010, do 17 de decembro, de
organizacion e funcionamento da Administracion xeral e do sector publico autonémico de

Galicia.
DECIMO CUARTA.- Vixencia

O presente convenio estendera os seus efectos dende a sta formalizacién e terd vixencia

ata o0 31 de decembro de 2022.

Non obstante, os gastos das accions englobadas nas areas dos programas a subvencionar
a través do presente convenio que realizase a Asociacién de discapacitados intelectuales
Virgen de la O dende o 1 de xaneiro de 2022 tamén poderan ser subvencionadas ao seu

abeiro coa achega da Conselleria de Politica Social e Xuventude.
DECIMO QUINTA.- Obrigas da publicidade

O presente convenio serd obxecto de publicidade e inscricion de conformidade co disposto
no artigo 15 da Lei 1/2016, do 18 de xaneiro, e no Decreto 126/2006, do 20 de xullo, polo
que se regula o rexistro de convenios da Xunta de Galicia. Asi mesmo, serd obxecto de
publicacién e inscriciéon en cumprimento do disposto no artigo 17 da Lei 1/2016, do 18 de
xaneiro, o artigo 15 da Lei 9/2007, do 13 de xufio, e no Decreto 132/2006, do 27 de xullo,
polo que se regulan os rexistros publicos creados nos artigos 44 e 45 da Lei 7/2005, do 29

de decembro, de orzamentos xerais da Comunidade Auténoma de Galicia para o ano 2006.

As partes asinantes consenten dar publicidade dos seus datos persoais e demais
especificacion recollidas no presente instrumento de colaboracién o Portal de

Transparencia e Goberno Aberto.

De conformidade coa Lei 38/2003, do 17 de novembro, o instrumento de colaboracion e a
informacién sobre a subvencidn seran comunicados & Base de Datos Nacional de

Subvenciéns.
DECIMO SEXTA.- Informacién basica sobre proteccién de datos persoais

As partes asinantes deste convenio garantiran a confidencialidade dos datos persoais aos
que tefian acceso como consecuencia das actuacions realizadas en execucion deste e de
conformidade co disposto na Lei organica 3/2018, de 5 de decembro, de protecciéon de
datos persoais e garantia dos dereitos dixitais e no Regulamento (UE) 2016/679 do
Parlamento Europeo e do Consello, do 27 de abril de 2016, relativo & proteccidon das
persoas fisicas no que respecta ao tratamento de datos persoais e a libre circulacion de
estes datos e polo que se derroga a Directiva 95/46/CE (Regulamento xeral de proteccion
de datos).

Os datos persoais recadados neste procedemento seran tratados na sua condicion de
responsable pola Xunta de Galicia-Conselleria de Politica Social e Xuventude coas
finalidades de levar a cabo a tramitacién administrativa que se derive da xestion deste

convenio.

O tratamento dos datos baséase no cumprimento dunha misién de interese publico ou no
exercicio de poderes publicos, conforme as referencias recollidas en

https://www.xunta.gal/informacidon-xeral-proteccion-datos. Con todo, determinados

tratamentos poderan fundamentarse no consentimento das persoas interesadas,

reflectindose esta circunstancia no propio convenio.

A referencia a publicidade, en cumprimento da normativa de transparencia e subvencidns,

axustarase a dita normativa e coas limitacion que esta establece.

Os datos seran comunicados as administracions publicas no exercicio das suas
competencias, cando sexa necesario para a tramitacién e resolucion dos seus
procedementos ou para que os cidadans poidan acceder de forma integral & informacién

relativa a unha materia.

As persoas interesadas poderdn acceder, rectificar e suprimir os seus datos, asi como

exercitar outros dereitos ou retirar o seu consentimento, a través da sede electrdnica da

Verificacion: https://sede.xunta.gal/cve

Xunta de Galicia ou presencialmente nos lugares e rexistros establecidos na normativa
reguladora do procedemento administrativo comun, segundo se explicita na informacién

adicional recollida en https://www.xunta.gal/informacion-xeral-proteccion-datos.

DECIMO SETIMA.- Réxime xuridico

O presente convenio tera caracter administrativo rexéndose nos seus efectos polo
establecido nas suas clausulas, na Lei 38/2003, do 17 de novembro, no Real decreto
887/2006, do 21 de xullo; na Lei 9/2007, do 13 de xuio; no Decreto 11/2009, do 8 de xaneiro
e na Lei 40/2015, do 1 de outubro. No seu defecto, para resolver as lagoas e dubidas que
puideran presentarse, rexerase polo establecido na Lei 9/2017, do 8 de novembro, de
contratos do sector publico, pola que se traspoifien ao ordenamento xuridico espafol as
Directivas do Parlamento Europeo e do Consello 2014/23/UE e 2014/24/UE, do 26 de
febreiro do 2014.

As cuestions litixiosas xurdidas acerca da interpretacion, modificaciéon e resolucion seran

resoltas pola Conselleria de Politica Social e Xuventude pofiendo os seus acordos fin 4 via

Asinado por: GARCIA MARTINEZ, FABIOLA

Cargo: Conselleira
Data e hora: 05/09/2022 14:11:47

administrativa. Contra elas cabe recurso potestativo de reposiciéon ante o mesmo 6rgano
que ditou a resolucion, segundo o previsto no artigo 124 da Lei 39/2015, do 1 de outubro,
no prazo de un mes se a resolucién fose expresa. Se o acto non fora expreso, poderd
interpor recurso de reposicion en calquera momento a partir do dia seguinte a aquel en
que se produza o acto presunto, ou poderad interpofier directamente recurso contencioso -
administrativo, no prazo de dous meses contados desde o dia seguinte & notificacién do
acto que poia fin & via administrativa, se este fose expreso. Se non o fora, o prazo serd de
seis meses e contarase, para o solicitante e outros posibles interesados, a partir do dia
seguinte a aquel en que, de acordo coa sua normativa especifica, se produza o acto

presunto, de conformidade co disposto na Lei 29/1998, do 13 de xullo, reguladora da

Asinado por: DONEGA GARCIA MARES, MARIA LUISA

Cargo: Representante (Asociacion de discapacitados

intelectuales Virgen de la O)
Data e hora: 02/09/2022 13:28:56

xurisdicidon contencioso - administrativa.
Para tales efectos o tribunal competente serd o Tribunal Superior de Xustiza de Galicia.

E en sinal de conformidade coas estipulacidons do presente convenio, o asinan ambos os

dous comparecentes no lugar e data da sinatura dixital

A CONSELLEIRA DE POLITICA SOCIAL E A DIRECTORA XERENTE DA ASOCIACION
XUVENTUDE DE DISCAPACITADOS INTELECTUALES
VIRGEN DE LA O

Fabiola Garcia Martinez Maria Luisa Donega Garcia-Mares

